ՀԻՄՆԱՎՈՐՈՒՄ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ 

ՍԵՊՏԵՄԲԵՐԻ 5-Ի N 1400-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Անհրաժեշտությունը` <<Հայաստանի Հանրապետության կառավարության 2002 թվականի սեպտեմբերի 5-ի N 1400-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունումը պայմանավորված է <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>>  Հայաստանի Հանրապետության օրենքով և Հայաստանի Հանրապետության վարչապետի 2015 թվականի սեպտեմբերի 1-ի <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> Հայաստանի Հանրապետության օրենքի կիրարկումն ապահովող միջոցառումների ցանկը հաստատելու մասին>> N 800-Ա որոշմամբ հաստատված հավելվածի 2-րդ կետի պահանջների, ինչպես նաև պետական գույքի կառավարման, օպերատորների կողմից պայմանագրային պարտավորությունների կատարման, ներդրումների ուղղությունների և ծավալների սահմանման, ծառայությունների որակի գնահատման իրականացման, խմելու և ոռոգման համակարգերի հետագա արդյունավետ շահագործման համար համակարգում մասնագիտացված համապատասխան կառույց ունենալու նպատակով:
Ընթացիկ իրավիճակը և խնդիրները` 

<<Հայաստանի Հանրապետության կառավարության 2002 թվականի սեպտեմբերի 5-ի N 1400-Ն որոշման մեջ փոփոխություններ և լրացումներ կատարելու մասին>> Հայաստանի Հանրապետության կառավարության որոշման նախագծի ընդունումով <<Հայաստանի Հանրապետության գյուղատնտեսության նախարարության ջրային տնտեսության պետական կոմիտեի կանոնադրությունը և կառուցվածքը հաստատելու մասին>> N1400-Ն որոշումը համապատասխանեցվում է <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքին:  

Տվյալ բնագավառում իրականացվող քաղաքականությունը` <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքի կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն և  ջրային ոլորտում մատակարարման կառավարման ու կարգավորման գործառույթների հստակ տարանջատում,  արդիականացում և բարելավում: 

Կարգավորման նպատակը և բնույթը` ջրային ոլորտում օրենսդրական բարեփոխումների իրականացում: ՀՀ գյուղատնտեսության նախարարության ջրային տնտեսության պետական կոմիտեի աշխատակազմի կառուցվածքում գույքի կառավարման և ներդրումների իրականացման վարչության ստեղծում, որը կկարգավորի ընդհանուր օգտագործման օբյեկտների, օրենսդրորեն հստակորեն չտարանջատված գործառույթների, գույքի շահագործման նորմերի պահպանման և պահանջվող ստանդարտներին համապատասխան ներդրումներ իրականացնելը:

Նախագծի մշակման գործընթացում ներգրավված ինստիտուտները` Նախագիծը մշակվել է ՀՀ ԳՆ ջրային տնտեսության պետական կոմիտեի աշխատակազմի կողմից: 

Ակնկալվող արդյունքը` Նախագծի ընդունման արդյունքում կապահովվի <<Հայաստանի Հանրապետության գյուղատնտեսության նախարարության ջրային տնտեսության պետական կոմիտեի կանոնադրությունը և կառուցվածքը հաստատելու մասին>> N1400-Ն որոշման համապատասխանեցումը <<Հայաստանի Հանրապետության ջրային օրենսգրքում փոփոխություններ և լրացումներ կատարելու մասին>> ՀՀ օրենքին և ՀՀ գյուղատնտեսության նախարարության ջրային տնտեսության պետական կոմիտեում խմելու և ոռոգման համակարգերի գույքի կառավարման և ներդրումների իրականացման գործառույթների գործուն կազմակերպումը:  

ՀՀ ԳՆ ջրային տնտեսության պետական կոմիտե  

